
ᐊᐃᑉᐸᖓᓂ ᑲᑎᒪᓂᖅ ᐱᖓᓲᔪᖅᑑᑉ 

ᒪᓕᒐᓕᐅᕐᕕᒥ ᓄᓇᕗᒻᒥᑦ 

 

ᒐᕙᒪᒃᑯᑦ ᐱᖁᔭᒃᓴᖓ 

 

 

ᐱᖁᔭᒃᓴᖅ 46 

 

 

ᐱᖁᔭᖅ ᐋᖅᑮᒋᐊᕆᓂᖅ 

ᑐᖁᙵᔪᓕᕆᔨᓄᑦ ᐱᖁᔭᖅ 

 

ᑖᓐᓇ ᐱᖁᔭᖅ ᐋᖅᑭᑎᑦᓯᒋᕗᒃ 

ᑐᖁᙵᔪᓕᕆᔨᓄᑦ ᐱᖁᔭᖓᓂ 

ᐃᓚᔭᐅᓪᓗᑎ ᑎᑎᖅᑲᐃᑦ ᐱᔾᔪᑎᒋᔭᐅᔪᓄᑦ 

ᐅᕝᕙᓘᓐᓃᑦ ᖃᓄᐃᓕᖓᓂᖏᑦ 

ᐃᓅᔪᓐᓇᐃᓂᕐᒪᖔᑦ 

ᖃᐃᔨᒃᑲᐃᔾᔪᑎᖃᒋᐊᓕᖕᒥ, ᐱᕕᖃᖁᓪᓗᒋ 

ᖃᐃᔨᓴᖅᑏᑦ ᑎᒥᖓᓂ ᐱᕕᖃᕐᓇᑎ, 

ᓄᑖᙳᕆᐊᖅᓯᓂᕐᒥ ᐊᑐᖅᑕᐅᔭᕆᐊᓕᖕᓄ 

ᐊᒃᑐᐊᓂᓕᖕᓂ ᐱᓂᕐᓗᑦᑕᐅᓂᖓᓄ 

ᑎᒥᐅᔪ, ᐃᓚᓪᓗᒋ ᐱᓕᕆᔾᔪᓰᑦ 

ᐊᑐᖅᑕᐅᓂᐊᕐᓂᖏᓐᓄ ᐊᓯᐊᒍ ᓈᓚᒃᑎᓄᑦ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᑎᓪᓗᒍ 

ᐊᒻᒪᓗ ᐊᑐᖁᓪᓗᒋ ᓴᖅᑭᑎᑦᓯᓂᕐᒧᑦ 

ᐊᕐᕌᒍᓕᒫᖅᓯᐅᑎᓂ ᐅᓂᒃᑳᓕᐊᕐᓂᑦ. 

 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 

ᓯᕗᓪᓕᕐᒥᑦ 

ᐅᖃᓕᒫᖅᑕᐅᓂᖓ 
ᐊᐃᑉᐸᖓᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᓄ

ᐅᓂᒃᑳᓕᐊᖅ 
ᑲᑎᒪᔨᑐᐃᓐᓇᕐᓂᑦ

ᐅᓂᒃᑳᓕᐊᖅ 
ᐱᖓᔪᖓᓐᓂ 

ᐅᖃᓕᒫᖅᑕᐅᓂᖓ 
ᐅᓪᓗᖓ 

ᐊᖏᖅᑕᐅᓂᖓ 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 

ᑲᒥᓴᓇᖓ ᓄᓇᕗᑦ  

ᐱᖁᔭᖅ 46 

 

ᐱᖁᔭᖅ ᐋᖅᑮᒋᐊᕆᓂᖅ ᑐᖁᙵᔪᓕᕆᔨᓄᑦ ᐱᖁᔭᖅ 

 

ᑲᒥᓯᓇ, ᐅᖃᐅᑦᔪᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᒧᑦ, ᐊᑐᓕᖅᑎᑦᓯᕗ ᐅᑯᓂᖓ: 

 

1. ᑖᓐᓇ ᐱᖁᔭᖅ ᐋᖅᑭᒋᐊᖅᑎᑦᓯᕗᖅ ᑐᖁᙵᔪᓕᕆᔨᓄᑦ ᐱᖁᔭᖓᓂ. 

 

2. ᐃᓚᖓ 1 ᐋᖅᑭᒋᐊᖅᑎᑦᓯᕗ ᐃᓚᒋᐊᖅᑕᐅᓗᑎ ᐅᑯᐊ ᑐᑭᖏᑦ ᑎᑎᖅᑲᓂᒃ 

ᒪᓕᒍᑎᖃᕐᓗᑎᒃ: 

 

"ᓱᕈᓯᖅ" ᐊᒻᒪᓗ "ᒪᒃᑯᒃᑐᑦ" ᐊᔾᔨᓴᐃᓐᓇᖓᓂ ᑐᑭᖃᕐᓗᓂ ᓲᕐᓗ ᑕᐃᑲᓂ ᑭᒡᒐᖅᑐᐃᔨ ᓱᕈᓯᕐᓄᑦ 

ᐊᒻᒪᓗ ᒪᒃᑯᒃᑐᓄᑦ ᐱᖁᔭᖓᓂ; 

 

"ᑐᑭᒧᐊᑦᑎᓯᔨ ᐃᓄᓕᕆᔨᒃᑯᓐᓄᑦ" ᑐᑭᓕ ᑐᑭᒧᐊᑦᑎᓯᔨᒥ ᐃᓄᓕᕆᔨᒃᑯᓐᓄᑦ ᑎᒃᑯᐊᖅᑕᐅᓯᒪᔪᒧ 

ᒪᓕᒡᓗᒋᑦ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖓᓂ; 

 

3. (1) ᐃᓚᒃᑲᓐᓂᖓᓂ 8(1)-ᒥᑦ ᐋᖅᑭᒋᐊᖅᑕᐅᕗᒃ ᐲᖅᑕᐅᓪᓗᓂ "ᐅᕝᕙᓘᓐᓃᑦ" ᑕᐃᑲᓂ 

ᐃᓱᐊᓃᑦᑐᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (g)ᒥᑦ, ᐃᓇᖏᖅᑕᐅᓪᓗᓂ (.) ᐃᓱᐊᓂ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ (h)-ᒥᑦ ᐆᒧᖓ (;)-ᒥᑦ ᐊᒻᒪᓗ ᐃᓚᔭᐅᓪᓗᑎ ᐅᑯᐊ ᒪᓕᒡᓗᒋ ᑭᖑᓂᖓᓃᑦᑐᒥ 

ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (h)-ᒥᑦ: 

(i) ᖃᓄᐃᓘᖅᑐᓂ ᖃᓄᐃᓕᖓᓂᖓᓄ ᖃᐃᓄᐃᓘᖅᑐᖃᖅᑎᓪᓗᒍ 

ᐅᕝᕙᓘᓐᓃᑦ ᐲᖅᑕᐅᓂᖓ ᐃᖅᑲᓇᐃᔭᖅᑎ ᐸᓖᓯ; 

(j) ᖃᓄᐃᓘᖅᑐᓂ ᓲᕐᓗ ᑐᖁᙵᔪ ᓱᕈᓯᐅᑉᐸ ᐅᕝᕙᓘᓐᓃᑦ ᒪᒃᑯᒃᑑᕈᓂ ᐊᒻᒪᓗ 

ᖃᖓ ᐃᓅᕈᓐᓇᐃᓂᕕᓂᖓᑕ, ᐅᕝᕙᓘᓐᓃᑦ ᐃᓗᐊᓂ ᐊᑕᐅᓯᕐᒥ ᐊᕐᕌᒍᒥ 

ᓯᕗᓂᖓᑕ ᖃᖓᒃᑯ ᐃᓅᕈᓐᓇᐃᓚᐅᖅᑎᓪᓗᒍ, 

(i) ᑐᖁᙵᔪ ᓱᕈᓯᐅᑉᐸ ᐅᕝᕙᓘᓐᓃᑦ ᒪᒃᑯᒃᑑᕈᓂ ᕿᓚᒥᐅᔪᒃᑯ 

ᐅᕝᕙᓘᓐᓃᑦ ᑕᐃᒪᐃᖏᓐᓇᓂᐊᓕᖅᑎᓪᓗᒍ ᐱᓯᒪᔭᐅᕈᓂ ᑖᒃᑯᓄᖓ 

ᑐᑭᒧᐊᑦᑎᓯᔨᒥ ᐃᓄᓕᕆᔨᒃᑯᓐᓄᑦ, 

(ii) ᑐᖁᙵᔪ ᓱᕈᓯᐅᓐᓂᖃᑦ ᐅᕝᕙᓘᓐᓃᑦ ᒪᒃᑯᒃᑑᓂᖃᑦ 

ᐱᔨᑦᓯᕋᖅᑕᐅᓐᓂᕈᓂ ᑐᑭᒧᐊᑦᑎᓯᔨᒧ ᐃᓄᓕᕆᔨᒃᑯᓐᓄᑦ, 

ᐅᕝᕙᓘᓐᓃᑦ 

(iii) ᐊᖓᔪᖅᑳᒋᔭ ᐅᕝᕙᓘᓐᓃᑦ ᐃᓄᒃ ᐸᖅᑭᔨᐅᔪᕕᓂ ᑐᖁᙵᓕᖅᑐᒥ 

ᐱᔨᑦᓯᕋᖅᑕᐅᓂᖅᑲ ᑕᐃᑲᙵ ᑐᑭᒧᐊᑦᑎᓯᔨᒥ ᐃᓄᓕᕆᔨᒃᑯᓐᓄᑦ; 

(k) ᖃᓄᐃᓘᖅᑐᓂ ᓲᕐᓗ ᑐᖁᙵᔪ ᐱᔾᔪᑕᐅᔪ ᐸᖅᑭᔭᐅᓂᕐᓂᒃᑯ ᑎᓕᓯᔾᔪᑎᒃᑯ 

ᒪᓕᒡᓗᒍ ᐸᖅᑭᔨᓄ ᐊᒻᒪᓗ ᐸᐸᒃᓯᔨᓄ ᐱᖁᔭᖓᓂ; ᐅᕝᕙᓘᓐᓃᑦ 

(l) ᖃᓄᐃᓘᖅᑐᓂ ᐱᔾᔪᑎᒋᔭᐅᔪᒧ ᐅᕝᕙᓘᓐᓃᑦ ᖃᓄᐃᓘᖅᑐᒃᑯ 

ᖃᓄᐃᓕᖓᓂᖏᓐᓄᑦ ᓇᓗᓇᐃᖅᓯᒪᔪᓂ ᒪᓕᒐᕋᓛᕐᓂ. 

(2) ᐃᓚᒃᑲᓐᓂᖓᓂ 8(4)-ᒥᑦ ᐋᖅᑭᒋᐊᖅᑕᐅᕗᒃ ᒪᓕᓪᓗᒋᑦ ᐅᑯᐊ: 

 

ᐊᑦᔨᐅᖏᑦᑐᒥ ᐋᖅᑭᒃᓱᐃᓂᖅ ᐅᓂᒃᑳᓕᐅᖅᑐᖃᕐᓂᐊᖅᑎᓪᓗᒍ 

(4) ᑐᖁᙵᔪᓕᕆᔨᐅᑉ ᐊᖓᔪᖅᑳᖓᑦ ᐊᑦᔨᐅᖏᑦᑐᒥ ᐋᖅᑭᒃᓱᐃᑐᐃᓐᓇᕆᐊᓕᒃ 

ᐋᓐᓂᐊᕕᖕᓂᑦ, ᐊᓄᓪᓚᒃᓯᕕᒡᔪᐊᓂᒃ, ᐊᒻᒪᓗ ᐸᓖᓯᒃᑯᓐᓂᑦ, ᑐᑭᒧᐊᑦᑎᓯᔨ ᐃᓄᓕᕆᔨᒃᑯᓐᓄᑦ 

ᐊᒻᒪᓗ ᑭᒃᑯᑐᐃᓐᓇᕐᓄ ᐸᖅᑭᔨᐅᔪᓄ ᑎᒃᑯᐊᖅᑕᐅᓯᒪᔪᒥ ᒪᓕᒡᓗᒍ ᐸᖅᑭᔨᓄ ᐊᒻᒪᓗ ᐸᐸᒃᓯᔨᓄ 

ᐱᖁᔭᖓᓂ ᓈᒻᒪᒃᑐᓂ ᑐᓴᖅᑎᑦᓯᓂᐅᔪᓂ ᐃᓅᔪᓐᓃᖅᑐᖃᖅᑎᓪᓗᒍ ᐅᓂᒃᑳᐅᓯᐅᔪᓐᓇᖅᑐᓂ 

ᑖᒃᑯᓄᖓ ᐃᓄᖕᓄ ᑕᐃᑲᓂ ᐱᓕᕆᕝᕕᓐᓂ ᐅᕝᕙᓘᓐᓃᑦ ᑲᑐᔾᔨᖃᑎᒌᑯᓐᓄ. 

 

4. ᐃᓚᖓ 9 ᐋᖅᑭᒋᐊᖅᕗᒃ 

(a) ᐃᓚᔭᐅᓪᓗᑎ ᑖᒃᑯᐊ ᒪᓕᒡᓗᒋᑦ ᑭᖑᓂᖓᓂ ᐃᓚᒃᑲᓐᓂᖓᓂ (1)-ᒥᑦ: 

 

ᖃᐅᔨᓴᕐᓂᖅ ᑎᒥᖃᕐᓇᑎ 

(1.1) ᑕᐃᒪᐃᒐᓗᐊᖅᑎᓪᓗᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (1)(a)-ᒥᑦ, ᑐᖁᙵᔪᓕᕆᔨ 

ᖃᐃᔨᓴᕈᓐᓇᖅᑐ ᐃᓅᔪᓐᓃᖅᑐᖃᖅᑎᓪᓗᒍ ᐅᓂᒃᑳᐅᓯᐅᔪᓐᓇᖅᑐᓂ ᓴᖅᑭᑎᑦᓯᓚᐅᖅᑎᓐᓇᒋ 

ᐱᓕᕆᔪᓐᓇᐅᑎᒥ ᐃᒪᐃᑉᐸᑦ 

(a) ᑎᒥᖓᑕ ᑐᖁᙵᓕᖅᑎᓪᓗᒍ ᓇᓂᔭᐅᕈᓂ ᑭᓯᐊᓂ ᐊᐃᔭᐅᔪᓐᓇᖏᒃᑯᓂ; 

ᐅᕝᕙᓘᓐᓃᑦ 

(b) ᐊᑲᐅᙱᓕᐅᕈᑎᖃᕐᓂᖃ ᓇᐃᐱᑦᓯᒋᐊᒥ ᑎᒥᒥᑦ ᐃᒪᐃᓕᖓᒻᒪᑦ 

(i) ᓱᕋᑦᑎᓯᒪᕈᓂ ᐃᓘᓐᓇᖓᑎᒍ ᐅᕝᕙᓘᓐᓃᑦ ᐃᓚᐃᓐᓇᖓᑎᒍ, 

ᐅᕝᕙᓘᓐᓃᑦ 

(ii) ᓅᑕᐅᔪᕕᓂᐅᑉᐸᑦ ᓄᓇᕗᒻᒥᑦ. 

 

(b) ᐋᖅᑮᒋᐊᖅᑕᐅᓗᓂ ᐃᓚᒃᑲᓐᓂᖓᓂ (2)-ᒥᑦ ᐅᑯᐊ ᒪᓕᒡᓗᒋᑦ: 

 

ᑭᖑᓂᖓᒍᑦ ᐱᓕᕆᔪᓐᓇᐅᑎᒥ 

(2) ᐊᓯᐊᓄ ᑐᖁᙵᔪᓕᕆᔨᒧ ᓴᖅᑭᑕᐅᓂᐊᙱᓚ ᐊᓯᐊᓂ ᐱᓕᕆᔪᓐᓇᐅᑎᒥ 

ᐅᕝᕙᓘᓐᓃᑦ ᐸᕝᕕᓴᓂᐊᙱᓚ ᐱᓕᕆᐊᖑᔪᒥ ᑭᖑᓂᖓᑕ ᑐᖁᙵᔪᓕᕆᔨᒻᒧ ᓴᖅᑭᑎᑦᓯᓂᖅᑲ 

ᐱᓕᕆᔪᓐᓇᐅᑎᒥ ᐅᕝᕙᓘᓐᓃᑦ ᐱᒋᐊᖅᑎᑦᓯᓂᖅᑲ ᖃᐅᔨᓴᓂᕐᒧ ᒪᓕᒡᓗᒍ ᐃᓚᖓ 

ᐃᓚᒃᑲᓐᓂᖓᓂ (1) ᑭᓯᐊᓂ ᒪᓕᖁᔭᐅᔪᐃᑦ ᑖᒃᓱᒧᖓ ᑐᖁᙵᔪᓕᕆᔨᓄᑦ ᐊᐅᓚᑦᑎᔨᒻᒪᕆᒧ. 

 

5. (1) ᐃᓚᒃᑲᓐᓂᖓᓂ 10(1)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐊᔪᖅᑎᑕᐅᔾᔪᑎᖏᑦ 

10. (1) ᑕᐃᒪᐃᒐᓗᐊᖅᑎᓪᓗᒍ ᐃᓚᖓ 9, ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 9(1)-ᒥ, 

ᑐᖁᙵᔪᓕᕆᔨ ᐱᔭᕆᐊᖃᙱᓚᒃ ᓴᖅᑭᑎᑦᓯᓂᐊᙱᓚ ᐃᒪᐃᑦᑕᕆᐊᓕᒃ ᐱᓕᕆᔪᓐᓇᐅᑎᒥ 

ᐱᓯᒪᑦᓯᓂᕐᓄ ᑎᒥᖓᑕ ᑐᖁᙵᔪᒥ ᐅᕝᕙᓘᓐᓃᑦ ᐱᓕᕆᓂᕐᓄ ᖃᐅᔨᓴᓂᕐᒧ ᑐᖁᙵᔪᒥ ᑭᓯᐊᓂ 

ᐃᒪᐃᑉᐸᑦ 

(a) ᑐᖁᙵᔪᓕᕆᔨ ᐅᕝᕙᓘᓐᓃᑦ ᐱᓕᕆᖃᑎᖓ, ᐃᓚᒋᔭᐅᖃᑕᐅᔪᖅ, 

ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᖅ ᑐᖁᙵᔪᓕᕆᓂᕐᓄ 

ᐅᐸᒃᑕᐅᕙᑦᑐᒧ ᑐᖁᙵᔪᒧ ᓲᕐᓗ ᐃᓗᐊᖅᓴᐃᔨᒧ ᐃᓗᐊᓂ ᑕᖅᑭᓂ 

ᐱᖓᓲᔪᖅᑐᓂ ᓯᕗᓂᖓᑕ ᑐᖁᓚᐅᖅᑎᓐᓇᒍ; 

(b) ᐱᓕᕆᐊᖑᓂᖓᑕ ᑐᖁᙵᔪᓕᕆᔨᐅᑉ ᐅᕝᕙᓘᓐᓃᑦ ᐱᓕᕆᖃᑎᖓ, 

ᐃᓚᒋᔭᐅᖃᑕᐅᔪᖅ, ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭ 

ᑐᖁᙵᔪᓕᕆᔨᖕᒧ ᐊᐱᖅᑯᑎᒋᔭᐅᑐᐃᓐᓇᕆᐊᓕ ᐊᒃᑐᐊᓂᓕᖕᓄ 

ᑐᖁᔾᔪᑕᐅᓂᖓᓄ; 

(c) ᐃᓅᔪᓐᓇᐃᓂᖅᑲ ᐋᓐᓂᐊᕕᒻᒥ ᑐᖁᙵᔪᓕᕆᔨᐅᑉ ᐃᖅᑲᓇᐃᔭᕐᕕᒋᔭᖓᓂ; 

ᐅᕝᕙᓘᓐᓃᑦ 

(d) ᐃᓅᔪᓐᓇᐃᓂᖅᑲ ᐊᖏᕐᕋᒋᔭᐅᔪᒥ, ᓇᖕᒥᖁᑎᒋᔭᐅᔪᒥ ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᒋᔭᐅᔪᒥ ᐃᓱᒪᒋᓪᓗᒍ ᑖᓐᓇ ᑐᖁᙵᔪᓕᕆᔨ ᑮᓇᐅᔭᓂ 

ᕿᑐᕐᖏᐅᕈᑎᖃᕈᓂ. 

 

(2) ᐃᓚᒃᑲᓐᓂᖓᓂ 10(2)-ᒥ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ 

 

ᐋᖅᑭᒃᓱᐃᓂ ᐊᓯᐊᓂ ᑐᖁᙵᔪᓕᕆᓂᕐᓄ ᐱᓕᕆᖁᓪᓗᒋ 

(2) ᑐᖁᙵᔪᓕᕆᔨ ᐅᔾᔨᕈᓱᖅᑐ ᐃᓅᔪᓐᓃᖅᑐᖃᖅᑎᓪᓗᒍ ᐅᓂᒃᑳᐅᓯᐅᔪᓐᓇᖅᑐᓂ 

ᑕᐃᒪᐃᓐᓂᖅᑲ ᑭᓯᐊᓂ ᓄᖅᑲᑦᑎᑕᐅᓗᓂ ᐃᓚᒃᑲᓐᓂᖓᓄ (1)-ᒧ ᑕᐃᑲᙵ ᓴᖅᑭᑎᑦᓯᓂᕐᓄ 

ᐱᓕᕆᔪᓐᓇᐅᑎᒥ ᑎᒍᓯᓂᕐᒧᑦ ᑎᒥᒥ ᑐᖁᙵᔪᒥ ᐅᕝᕙᓘᓐᓃᑦ ᐱᓕᕆᓂᖅᑲ ᖃᐅᔨᓴᓂᕐᒥ 

ᐃᒪᐃᓕᐅᑲᐅᖅᑐᕆᐊᓕ 

(a) ᖃᐃᔨᒃᑲᐃᓗᓂ ᑐᖁᙵᔪᓕᕆᔨᓄᑦ ᐊᐅᓚᑦᑎᔨᒻᒪᕆᔨᖓᓄᑦ; ᐊᒻᒪᓗ 

(b) ᑖᒃᑯᐊ ᒪᓕᓪᓗᒋᑦ ᒪᓕᖁᔭᐅᔪᐃᑦ ᑐᖁᙵᔪᓕᕆᔨᓄᑦ ᐊᐅᓚᑦᑎᔨᒻᒪᕆᖓᓄᑦ, 

(i) ᐋᖅᑭᒃᓱᐃᓗᑎ ᐊᓯᐊᓂ ᑐᖁᙵᔪᓕᕆᔨᒻᒥ ᓴᖅᑭᑎᑦᓯᓗᓂ 

ᐱᓕᕆᔪᓐᓇᐅᑎᒥ ᐊᒻᒪᓗ ᐱᓕᕆᐊᖑᔪᓐᓇᐅᑎᒥᒃ ᖃᐅᔨᓴᕐᓂᐅᔪᒧ, 

ᐅᕝᕙᓘᓐᓃᑦ 

(ii) ᐃᒪᐃᑉᐸ ᐃᓚᒃᑲᓐᓂᖓᓂ 9(1.1) ᐊᑑᑎᖃᕈᓂ, ᐋᖅᑭᒃᓱᐃᓗᑎ 

ᐊᓯᐊᓂ ᑐᖁᙵᔪᓕᕆᔨᒻᒥ ᐱᓕᕆᓂᐊᖅᑐᒥ ᖃᐃᔨᓴᕐᓂᐅᔪᒥ. 

 

6. ᐃᓚᖓ 18 ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ 

 

ᐸᕝᕕᓵᕆᓂ ᐅᑯᓂᖓ ᐅᕝᕙᓘᓐᓃᑦ ᐊᓯᔾᔩᓂ ᑎᒥᒥ ᐅᕝᕙᓘᓐᓃᑦ ᓱᕋᑦᑎᓯᒪᔪᒥ 

18. (1) ᐃᓄᒃ ᐅᑉᐱᒍᓱᑦᓯᐊᕈᓂ ᐃᓅᔪᓐᓃᖅᑐᖃᖅᑎᓪᓗᒍ ᐅᓂᒃᑳᐅᓯᐅᔪᓐᓇᖅᑐᓂ 

ᑕᐃᒪᐃᓐᓂᖓᓄ ᐃᒪᐃᓕᐅᓂᐊᙱᓚ, ᐱᔪᓐᓇᐅᑎᖃᕈᓐᓇᐃᓗᓂ ᑐᖁᙵᔪᓕᕆᔨᒧᒃ, ᐸᕝᕕᓴᕐᓂᒧᑦ 

ᐅᕝᕙᓘᓐᓃᑦ ᐊᓯᑦᔩᓂᕐᒧᑦ ᖃᓄᑐᐃᓐᓇᓕᒫᑦᓯᐊ 

(a) ᑎᒥ, ᐅᕝᕙᓘᓐᓃᑦ ᖃᓄᐃᓕᖓᓂᖓ ᑎᒥᐅᑉ, ᑐᖁᙵᔫᑉ; 

(b) ᓱᓇᑐᐃᓐᓇᐃᑦ ᖃᓂᑦᑐᒦᑦᑐᑦ ᑎᒥᐅᑦ; ᐅᕝᕙᓘᓐᓃᑦ 

(c) ᖃᓄᑐᐃᓐᓇ ᓱᕋᒃᓯᒪᔪᑦ ᐋᖅᑭᒃᓯᒪᓂᕆᔭᖓᓂ, ᓴᐳᔾᔨᓯᒪᔾᔪᑎ ᓄᓇ, 

ᓄᓇᓯᐅᑎ, ᖃᕆᑕᐅᔭᒨᕈᑎ ᐅᕝᕙᓘᓐᓃᑦ ᐊᓯᐊᓂ ᓱᓇᒃᑯᑖᕐᒥ 

(i) ᑕᐃᒪ ᑎᒥᒋᔭᖓ ᐅᕝᕙᓘᓐᓃᑦ ᓇᓂᕝᕕᕆᓂᐊᖅᑕᖓᑕ, ᐅᕝᕙᓘᓐᓃᑦ 

(ii) ᐃᓚᒋᔭᐅᓐᓂᖅᑲ ᖃᓄᐃᓘᖅᑐᖅᑲᖅᑐᓂ ᑕᐃᑲᓂ 

ᐃᓅᔪᓐᓃᖅᑐᖃᖅᑎᓪᓗᒍ ᐅᓂᒃᑳᐅᓯᐅᔪᓐᓇᖅᑐᓂ. 

ᐃᓚᓕᐅᑎᓯᒪᙱᑦᑐ 

(2) ᐃᓚᒃᑲᓐᓂᖓᓂ (1)-ᒥ ᐊᑑᑎᖃᙱᓚ ᐅᑯᓄᖓ 

(a) ᐸᓖᓯᒧ ᐱᓕᕆᔪ ᐱᓕᕆᐊᒃᓴᒥᓂ ᐅᕝᕙᓘᓐᓃᑦ ᐃᓄᒃ ᐱᓕᕆᖁᔭᐅᔪ 

ᒪᓕᒡᓗᒍ ᐸᓖᓯᐅᑉ ᐊᑐᖁᔨᔭᖏᓐᓂ; ᐅᕝᕙᓘᓐᓃᑦ 

(b) ᐃᓄᒃ ᐱᓕᕆᔾᔪᑎᖃᖅᑐ ᐅᑯᓂᖓ 

(i) ᑐᖁᔨᐊᖃᑦᑕᐃᓕᒪᔾᔪᑎᒧ, 

(ii) ᐃᓱᐊᖅᓴᐃᔨᐅᓂᕐᓄ, 

(iii) ᐸᓚᖅᓯᔾᔪᑎᑦᓴᓄ ᐃᓄᖕᓄ, ᐅᕝᕙᓘᓐᓃᑦ 

(iv) ᔭᒐᑦᑕᐃᓕᑎᑦᓯᓂᕐᓄ ᑎᒥᒥ ᑐᖁᙵᔪᒥ. 

 

7. ᐃᓚᒃᑲᓐᓂᖓᓂ 21(2)-ᒥ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ 

 

ᐊᑐᖅᑕᐅᔭᕆᐊᓕ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᖅ 

(2) ᑖᓐᓇ ᒪᓕᓪᓗᒍ ᐱᖁᔭᕐᒥ, ᑐᖁᙵᔪᓕᕆᔨ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᔭᕆᐊᓕ ᑭᓯᐊᓂ 

(a) ᑐᖁᙵᔪᓕᕆᔨ ᐅᔾᔨᕈᓱᒃᑯᓂ ᑐᖁᙵᔫᑉ ᑎᒥᖓᓂ ᐱᓯᒪᔭᐅᓂᖓᓂ 

ᐊᓄᓪᓚᓯᐊᖑᑎᓪᓗᒍ ᐅᕝᕙᓘᓐᓃᑦ ᐱᓯᒪᔭᐅᑎᓪᓗᒍ 

ᖃᓄᐃᓕᖓᓕᕐᓂᕆᔭᖏᓐᓄᑦ ᐅᖃᐅᓯᐅᔪᓂ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ 8(1)(g) ᐅᕝᕙᓘᓐᓃᑦ (h)-ᒥ; ᐅᕝᕙᓘᓐᓃᑦ 

(b) ᑐᖁᙵᔪᓕᕆᔨ ᐱᔾᔪᑎᖃᕈᓂ ᒪᓗᒍᓱᒃᑐᒥ ᐃᓅᒍᓐᓇᐃᔾᔪᑎᒋᔭᖓ ᐃᓅᑉ 

ᑕᐃᒪᐃᓐᓂᖓ ᐱᔾᔪᑕᐅᓯᒪᕗ ᐱᓕᕆᓂᕐᓄ ᐅᕝᕙᓘᓐᓃᑦ ᐱᑕᖃᕐᓇᓂ 

ᐃᖅᑲᓇᐃᔭᖅᑐᒥ ᐳᓖᓯᒥᒃ. 

 

8. ᑖᓐᓇ ᒪᓕᒡᓗᒍ ᐃᓚᔭᐅᔪ ᑭᖑᓂᖓᑕ ᐃᓚᒃᑲᓐᓂᖓᓂ 30(1)-ᒧ: 

 

ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ 

(1.1) ᐃᓚᒋᐊᖅᓯᒪᔪᒃ ᑖᒃᑯᓄᖓ ᐱᖓᓲᔪᖅᑐᑦ ᓈᓚᑦᑎᓄᑦ ᐱᖁᔭᐅᓯᒪᔪ ᒪᓕᒡᓗᒍ 

ᐃᓚᒃᑲᓐᓂᖓᓂ (1)-ᒥ, ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᑎᓪᓗᒍ ᒪᕐᕉᓂ ᑭᖑᕝᕕᐅᑎᔪᒃᓴᐃᑦ 

ᓈᓚᑦᑎᖃᕈᓐᓇᖅᑐᑦ. 

 

9. ᐃᓚᒃᑲᓐᓂᖓᓂ 31(1) ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐊᔪᙱᓐᓂᕆᔭᖏᑦ ᓈᓚᒃᑏᑦ 

31. (1) ᑖᓐᓇ ᒪᓕᓪᓗᒍ ᐃᓚᖓ, ᑭᓇᑐᐃᓐᓇᖅ ᐃᓄᒃ ᐊᔪᙱᓐᓂᕆᔭᖃᖅᐸ ᐱᓕᕆᓂᕐᒧᑦ 

ᓈᓚᑦᑎᐅᓂᕐᒧ ᒪᓕᒡᓗᒍ ᓈᓚᑦᑏᑦ ᐱᖁᔭᖓᓂ ᐊᒻᒪᓗ ᐱᖃᑕᐅᒋᐊᖃᙱᑦᑐᖅ ᐱᔨᒃᓯᕋᕐᓂᑯᑦ 

ᓈᓚᑦᑎᐅᓂᕐᒧ ᒪᓕᒡᓗᒍ ᐱᖁᔭᖅ ᐊᔪᙱᓐᓂᕆᔭᖃᖅᐳ ᐱᔨᒃᓯᕋᕐᓂᑯᑦ ᓈᓚᒃᑎᐅᓂᕐᒧ 

ᐅᕝᕙᓘᓐᓃᑦ ᑭᖑᕝᕕᐅᑎᔪᒃᓴᐃᑦ ᓈᓚᒃᑎᐅᓂᕐᒧᑦ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᒧᑦ. 

10. (1) ᑖᒃᑯᐊ ᒪᓕᒡᓗᒋ ᐃᓚᔭᐅᔪᑦ ᑭᖑᓂᖓᑕ ᐃᓚᒃᑲᓐᓂᖓᓂ 32(1)-ᒥ: 

 

ᐃᓚᒃᑲᓂᖏ ᐊᑏᑦ 

(1.1) ᐃᒻᒪᖄ ᑐᖁᙵᔪᓕᕆᔨ ᐃᓱᒪᑉᐸᑦ ᐅᖃᐅᔾᔪᐃᓂᕐᒧ ᑭᖑᕝᕕᐅᑎᔪᒃᓴᓄᑦ 

ᓈᓚᒃᑎᐅᓂᐊᖅᑐᓂ, ᑐᖁᙵᔪᓕᕆᔨ ᑐᒃᓯᕋᔪᓐᓇᖅᑐ ᐃᖅᑲᑐᐃᕕᒃᑯᑦ ᐸᓖᓯᖓᓂ 

ᐊᑐᐃᓐᓇᐅᑎᑦᓯᖁᓪᓗᒍ ᐊᑎᕐᓂ ᒪᕐᕉᖑᔪᓐᓇᖅᑐᓂ ᐃᓚᔭᔪᓂ ᐃᓄᐃᑦ ᐊᔪᙱᓐᓂᕆᔭᖃᖅᑐᓂ 

ᐱᔨᑦᓯᕋᓂᕐᒧ ᓈᓚᑦᑎᐅᓂᐊᕐᓗᑎ. 

 

(2) ᐃᓚᒃᑲᓐᓂᖓᓂ 32(2)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᑐᙵᕕᖃᕐᓗᑎ ᓂᕈᐊᖅᓯᓂᕐᒧᑦ 

(2) ᐃᖅᑲᑐᐃᕕᒻᒥ ᐸᓖᓯ, ᑐᓂᔭᐅᑎᓪᓗᒍ ᑐᒃᓯᕋᐅᑎᒥ ᑐᖁᙵᔪᓕᕆᔨᒻᒧ, ᐱᔭᕆᐊᓕ 

ᐃᒪᐃᑦᑕᕆᐊᓕᒃ ᑕᒪᐅᓇᑐᐃᓐᓇᒃᑯ ᓂᕈᐊᕐᓗᓂ ᐊᑎᕐᓂ ᑐᒃᓯᕋᕐᕕᐅᔪᓂ ᖃᑦᓰᑦ ᐃᓄᐃᑦ 

ᐱᖓᓲᔪᖅᑐᓂ ᐃᓄᖕᓂ ᑕᐃᑲᙵ ᓈᓚᑦᑎᐅᓂᐊᖅᑐ ᑎᑎᕋᖅᓯᒪᔪᓂ ᓈᓚᑦᑎᓂᑦ 

ᑲᑎᖅᓱᖅᑕᐅᓯᒪᔪᓂ ᐃᓚᖓᑎᒍ ᐃᓚᖓ 8-ᒥ ᑕᐃᑲᓂ ᓈᓚᑦᑏᑦ ᐱᖁᔭᖓᓂ ᐊᒻᒪᓗ ᑐᔪᐃᕐᓗᑎ 

ᐊᑎᕐᓂ ᑐᖁᙵᔪᓕᕆᔨᒻᒧᑦ. 

 

(3) ᐃᓚᒃᑲᓐᓂᖓᓂ 32(3)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐱᓕᕆᔪᓐᓇᐅᑎ 

(3) ᑐᖁᙵᔪᓕᕆᔨ ᐱᔭᕆᐊᓕ ᐃᒪᐃᑦᑕᕆᐊᓕᒃ ᓴᖅᑭᑎᑦᓯᓂᕐᒧᑦ ᐱᓕᕆᔪᓐᓇᐅᑎᒥ 

ᓇᓗᓇᐃᖅᓯᒪᔪᒥ ᑕᑕᑎᒋᐊᓕᒻᒥᒃ ᐃᖅᑲᖅᑐᐃᕕᐅᑉ ᐸᓖᓯᖓᓄ ᐅᕝᕙᓘᓐᓃᑦ ᐸᓖᓯᒧᑦ 

ᖃᐃᖁᓯᒪᓂᒧ ᐃᓄᖕᓂ ᓂᕈᐊᖅᑕᐅᓯᒪᔪᓂ ᒪᓕᒡᓗᒍ ᐃᓚᒃᑲᓐᓂᖓᓂ (2)ᒥ 

ᓈᓚᑦᑎᐅᓂᐊᕐᓂᖏᓐᓄᑦ. 

 

(4) ᐃᓚᒃᑲᓐᓂᖓᓂ 32(5)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐊᒥᒐᖅᑐᑦ ᐊᔪᙱᓐᓂᕆᔭᖏᑦ ᓈᓚᑦᑎᓄᑦ 

(5) ᑭᓯᐊᓂ ᑕᐃᒪ ᑐᖔᖓᓃᑉᐸ ᑐᒃᓯᕋᕐᕕᐅᔪᓄᑦ ᖃᑦᓯᐅᓂᖏᓐᓂᑦ ᐃᓄᐃᑦ ᐱᖓᓲᔪᖅᑐᑦ 

ᐃᓄᐃᑦ ᐱᔨᑦᓯᕋᔪᓐᓇᓂᖏᓐᓄᑦ ᓈᓚᑦᑎᐅᓂᕐᒥ ᑭᖑᓂᖓᑕ ᖃᐃᖁᔭᐅᓯᒪᑎᓪᓗᒋᑦ, 

ᑐᖁᙵᔪᓕᕆᔨ ᐱᔭᕆᐊᓕ ᐃᒪᐃᑦᑕᕆᐊᓕᒃ ᐱᔾᔪᑎᓕᐅᕐᓗᓂ ᓇᒻᒪᓈᖅᑎᑦᓯᓂᕐᒧ 

ᐊᔪᙱᓐᓂᕆᔭᖏᑦ ᓈᓚᒃᑎᓂᑦ ᓂᕈᐊᕋᒃᓴᐅᓂᐊᕐᓂᖏᓐᓄ ᐊᒻᒪᓗ ᖃᐃᖁᔭᐅᓯᒪᔪᓂ 

ᓈᓚᒃᑎᐅᓂᐊᕐᓂᖏᓐᓄ ᐋᖅᑭᒃᑕᐅᓯᒪᔪᓂ ᐃᓚᒃᑲᓂᖓᓃᑦᑐ (1)-ᒥ ᑎᑭᐅᑎᓗᒍ (4)-ᒧᑦ 

ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᐋᖅᑭᒃᓱᐃᓗᑎ ᖃᓄᐃᓕᖓᓂᖏᑕ ᐱᔾᔪᑎᒋᔭᐅᔪᑦ ᒪᓕᒡᓗᒋ. 

 

(5) ᑖᒃᑯᐊ ᒪᓕᒡᓗᒋ ᐃᓚᔭᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 32(5)-ᒥ: 

 

ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ 

(6) ᑭᓯᐊᓂ ᐊᒥᓲᓂᖅᓴᐅᑉᐸᑕ ᐱᖓᓲᔪᖅᑐᓂ ᓂᕈᐊᖅᑕᐅᔪᑦ ᐊᒻᒪᓗ ᖃᐅᖁᔭᐅᓯᒪᔪᑦ 

ᓈᓚᑦᑎᐅᓂᐊᕐᓂᖏᓐᓄ ᒪᓕᒡᓗᒍ ᑖᓐᓇ ᐃᓚᖓ, ᑐᖁᙵᔪᓕᕆᔨ ᐃᒪᐃᑦᑕᕆᐊᓕ, ᓯᕗᓂᖓᑕ 

ᐊᐅᓚᑦᓯᔨ ᓱᓕᓂᐊᕐᓂᕋᕈᑎᖃᓚᐅᖅᑎᓐᓇᒍ ᒪᓕᒡᓗᒍ ᐃᓚᖓ 34-ᒥ, ᓂᕈᐊᕐᓗᑎᒃ 

(a) ᓇᓪᓕᐊ ᐃᓄᐃᑦ ᐱᔨᑦᓯᕋᓂᐊᖅᑐ ᓈᓚᑦᑎᐅᓂᕐᒧᑦ; 

(b) ᓇᓪᓕᐊ ᐃᓄᐃᑦ ᐱᔨᑦᓯᕋᓂᐊᖅᑐ ᓲᕐᓗ ᑭᖑᕝᕕᐅᑎᔪᒃᓴᐃᑦ ᓈᓚᑦᑎᐅᓂᕐᒧᑦ; 

ᐊᒻᒪᓗ 

(c) ᓇᓪᓕᐊ ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ ᐱᔨᑦᓯᕋᕐᓂᐊᖅᑐᑦ ᓯᕗᓪᓕᖅᐹᒥ 

ᑭᖑᕝᕕᐅᑎᔪᒃᓴᐃᑦ ᓈᓚᑦᑎᐅᓂᐊᖅᑐᓄ. 

 

11. ᑖᓐᓇ ᒪᓕᒡᓗᒍ ᐃᓚᔭᐅᔪ ᑭᖑᓂᖓᑕ ᐃᓚᒃᑲᓐᓂᖓᓂ 32-ᒧ: 

 

ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ 

32.1. (1) ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ ᐅᐸᒃᓯᒪᔭᕆᓖᑦ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᔪᖃᖅᑎᓪᓗᒍ ᑎᑭᓐᓇᓱᓐᓂᖓᓂ ᐲᖅᑕᐅᔪᒪᓂᕐᒧ ᑐᖁᙵᔪᓕᕆᔨᒻᒧᑦ. 

 

ᑐᕌᖓᔪᓕᐊᑦ ᐃᓇᖏᖅᓯᓂᕐᒧ ᓈᓚᑦᑎᒥ 

(2) ᑖᓐᓇ ᒪᓕᒡᓗᒍ ᐃᓚᒃᑲᓐᓂᖓᓂ (4), ᑐᖁᙵᔪᓕᕆᔨ ᑐᕌᖅᑎᑦᓯᓗᓂ 

ᑭᖑᕝᕕᐅᑎᔪᒃᓴᐃᑦ ᓈᓚᒃᑎᒥ ᐃᓇᖏᖅᓯᖁᓪᓗᒍ ᐅᐸᒃᓯᒪᙱᑦᑐᒥ ᓈᓚᑦᑎᐅᔪᒥ. 

 

ᓯᕗᓪᓕᖅᐹᑦ ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ 

(3) ᓯᕗᓪᓕᖅᐹᑦ ᐅᐸᒃᓯᒪᙱᑦᑐᒥ ᓈᓚᑦᑎ ᐃᓇᖏᖅᓯᓯᒪᔪ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᑎᓪᓗᒍ ᐋᖅᑭᒃᓯᒪᕆᐊᓕ ᐅᑯᓄᖓ ᓯᕗᓪᓕᖅᐹᒥ ᑭᖑᕝᕕᐅᑎᔪᒃᓴᐃᑦ ᓈᓚᒃᑎᓄ. 

 

ᐃᓱᒪᒃᓴᖅᓯᐅᕐᓂ ᓇᓗᓇᐃᒃᑯᑕᕐᒥ 

(4) ᑕᐃᒪ ᓈᓚᑦᑏᑦ ᓄᖅᑲᖓᓕᖅᐸᑕ ᐃᓱᒪᒃᓴᖅᓯᐅᓂᐊᕐᓗᑎ ᓇᓗᓇᐃᒃᑯᑕᕐᒥ ᐃᓚᖓᑎᒍ 

ᐃᓚᖓ 55-ᒥ, 

(a) ᐅᐸᒃᓯᒪᙱᑦᑐᒥ ᓈᓚᑦᑎ ᐃᓇᖏᖅᑕᐅᓂᐊᙱᓚ ᐊᓯᐊᓄᑦ 

ᑭᖑᕝᕕᐅᑎᔪᒃᓴᐃᑦ ᓈᓚᑦᑎᒧ; ᐊᒻᒪᓗ 

(b) ᓇᓪᓕᐊᑐᐃᓐᓇᖓᑕ ᐊᒥᐊᒃᑯ ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ ᐲᖅᑕᐅᔭᕆᐊᓖᑦ 

ᑐᖁᙵᔪᓕᕆᔨᒻᒧᑦ. 

 

 ᑭᖑᕝᕕᐅᑎᔪᒃᓴᐃᑦ ᓈᓚᑦᑎ ᓈᓚᑦᑎᐅᓕᕐᓂᕈᓂ 

(5) ᑕᐃᒪ ᑭᖑᕝᕕᐅᑎᔪᒃᓴᐃᑦ ᓈᓚᑦᑎ ᐃᓇᖏᖅᓯᒍᓂ ᐅᐸᒃᓯᒪᙱᑦᑐᒥ ᓈᓚᑦᑎᒥᒃ, 

ᓈᓚᑦᑎᐅᕗ ᐱᔾᔪᑕᐅᔪᓂ ᑖᑦᓱᒧᖓ ᐱᖁᔭᕐᒥᒃ. 

 

12. ᐃᓚᖓ 33 ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᓈᒻᒪᖏᑦᑑᓂᖏᑦ 

33. ᐱᙱᓐᓇᕐᓂ ᖃᐅᔨᓴᓂᕐᒧ ᑲᑎᖅᓱᖅᑕᐅᓯᒪᔪᓂ ᑕᒫᓂ ᐱᖁᔭᕐᓂ ᐃᓱᒪᒋᓪᓗᒍ 

ᐊᔪᙱᓐᓂᕆᔭᖏᑦ, ᐃᓚᓕᐅᑎᑕᐅᙱᓐᓂᖏᑕ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᓂᖏᑕ 

ᓈᓚᑦᑎᐅᓂᐊᖅᑐᓂ ᐅᕝᕙᓘᓐᓃᑦ ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ ᐸᓯᔭᒃᓴᐅᔪᓐᓇᖅᑐ 

ᐃᓱᒪᓕᐅᕈᑕᐅᔪᒧ ᑐᓂᔭᐅᓯᒪᕙᒌᖅᑐᒥ ᓈᓚᑦᑎᓄ ᑭᓯᐊᓂ ᐲᖅᑕᐅᓂᖏ ᖃᓄᐃᓕᖓᔾᔪᑕᐅᒍᓂ 

ᐱᒻᒪᕆᐅᓂᖓᑕ ᐊᑲᐅᙱᓕᐅᕈᑎᓕ ᒪᓕᒐᓕᕆᓂᕐᒧᑦ. 

13. (1) ᐃᓚᖓ 34 ᓈᓴᖅᑕᐅᑲᓐᓂᖅᑐ ᐃᓚᒃᑲᓐᓂᖓᓂ 34(1)-ᒥ. 

 

(2) ᐃᓚᒃᑲᓐᓂᖓᓂ 34(1)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᓱᓕᓂᐊᕐᓂᕋᖅᑎᑕᐅᓂᖏᑦ ᓈᓚᑦᑏᑦ 

34. (1) ᑕᐃᒪ ᓈᓚᑦᑏᑦ ᐊᒻᒪᓗ, ᐊᑑᑎᖃᑉᐸᑦ, ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ ᐋᖅᑭᒃᓯᒪᓕᖅᐸᑦ, 

ᑐᖁᙵᔪᓕᕆᔨ ᐱᔭᕆᐊᓕ ᐃᒪᐃᑦᑕᕆᐊᓕᒃ ᐊᐅᓚᑎᑦᓯᓗᓂ ᓱᓕᓂᐊᕐᓂᕋᕈᑎᒥ ᑖᒃᑯᓄᖓ 

ᑲᒪᑦᓯᐊᖁᓪᓗᒋᑦ ᑐᑭᓯᓇᓱᐊᓂᕐᒧ ᐃᓅᔪᓐᓇᐃᖅᓯᒪᔪᒧ ᐃᓄᒻᒥ ᐅᕝᕙᓘᓐᓃᑦ ᐃᓅᔪᓐᓇᐃᖅᓯᒪᔪᓄ 

ᐃᓱᒪᒋᓪᓗᒋ ᑭᓇᐅᒃ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᒍᑕᐅᔪᒥ ᐱᓕᕆᐊᖑᓂᐊᖅᑐᒥ ᐊᒻᒪᓗ 

ᑐᓂᓯᓪᓗᑎ ᓱᓕᔪᒥ ᖃᐅᔨᒃᑲᐃᓂᕐᒧᑦ ᐃᓱᒪᓕᐅᕈᑎᒋᔭᐅᔪᒥ ᒪᓕᒡᓗᒋ ᓇᓗᓇᐃᒃᑯᑕᒋᔭᐅᔪᓂ. 

 

(3) ᐅᑯᐊ ᒪᓕᒡᓗᒋ ᐃᓚᔭᐅᔪᑦ ᑭᖑᓂᖓᑕ ᐃᓚᒃᑲᓐᓂᖓᓂ 34(1)-ᒧ: 

 

ᓱᓕᓂᐊᓐᓂᕋᕈᑎ ᑭᖑᕝᕕᐅᑎᔪᒃᓴᐃᑦ ᓈᓚᑦᑎᓄᑦ 

(2) ᑐᑭᓯᐅᒪᓂᖅᓴᐅᖁᓪᓗᒍ, ᑐᖁᙵᔪᓕᕆᔨ ᐊᐅᓚᑎᑦᓯᓗᓂ ᓱᓕᓂᐊᕐᓂᕋᕈᑎᒥ 

ᐃᓚᖓᑎᒍ ᐃᓚᒃᑲᓐᓂᖓᓂ 34(1)-ᒥ ᑖᒃᑯᓄᖓ ᓇᓪᓕᐊᑐᐃᓐᓇᖏᓐᓄᑦ ᑭᖑᕝᕕᐅᑎᔪᒃᓴᐃᑦ 

ᓈᓚᑦᑎᓄᑦ, ᑕᐃᒪᐃᒃᑲᓗᐊᖅᑎᓪᓗᒍ ᓇᓗᓇᕐᓂᖓᓄ ᐃᒻᒪᖄ ᐃᓇᖏᖅᓯᓂᐊᕐᒪᖔᑕ 

ᐅᐸᒃᓯᓂᙱᑦᑐᒥ ᓈᓚᑦᑎᒥ. 

 

14. ᐃᓚᖓ 44 ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐊᐱᖅᑯᑏᑦ ᑖᒃᑯᓂᖓ ᓈᓚᑦᑎᓄᑦ 

44. ᓈᓚᑦᑎ ᐅᕝᕙᓘᓐᓃᑦ ᑭᖑᕝᕕᐅᑎᔪᒃᓴᐃᑦ ᓈᓚᒃᑏᑦ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᒍᑕᐅᔪᒥ ᐊᐱᖅᓱᔪᓐᓇᖅᑐ ᓇᓪᓕᐊᑐᐃᓐᓇᖓᓂ ᐅᓂᒃᑳᒋᐊᖅᑐᓯᒪᔪᒥ. 

 

15. ᐃᓚᒃᑲᓐᓂᖓᓂ 46(1)-ᒥ ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᓈᒻᒪᒋᔭᐅᙱᑦᑐᑦ ᐃᖅᑲᖅᑐᐃᕕᒃᑰᕈᑕᐅᔪᓂᑦ 

46. (1) ᑐᖁᙵᔪᓕᕆᔨ ᐱᓕᕆᔪ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᒍᑕᐅᔪᒥ 

ᐅᖃᐅᓯᖃᔪᓐᓇᖅᑐ ᐱᔾᔪᑎᒋᔭᐅᔪᓄ ᐃᖅᑲᖅᑐᐃᔨᒧ ᐋᖅᑭᒃᓱᐃᓂᕐᒧ ᓱᓕᔪᓂ ᓲᕐᓗ ᐃᓄᒻᒥ 

ᒪᓕᒐᖅᑎᒍ ᐱᔾᔪᑎᖃᖅᓯᐊᑦᑐᒥ 

(a) ᖃᐃᖁᔨᓯᒪᔭᐅᔪ ᐅᓂᒃᑳᒋᐊᖅᑐᓯᒪᓗᓂ, ᓈᓚᑦᑎ ᐅᕝᕙᓘᓐᓃᑦ 

ᑭᖑᕝᕕᐅᑎᔪᒃᓴᐃᑦ ᓈᓚᑦᑎ ᐅᕝᕙᓘᓐᓃᑦ ᓈᓚᑦᑎᐅᓂᐊᕐᓂᖓᓄ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᒍᑕᐅᔪᒥ ᐊᒻᒪᓗ ᐅᐸᙲᓐᓇᖅᑐᒥ 

ᐅᕝᕙᓘᓐᓃᑦ ᐅᐸᒃᓯᒪᐃᓐᓇᓯᒪᔪᒥ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᒍᑕᐅᑎᓪᓗᒍ; 

(b) ᐅᓂᒃᑳᖅᑎ ᑕᐃᑲᓂ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᒍᑕᐅᔪᒥ ᐊᒻᒪᓗ 

ᐊᖏᖅᑕᐃᓕᒪᓂᕐᒧ ᓱᓕᓂᐊᕐᓂᕋᕈᑎᒥ, ᓴᖅᑭᑎᑦᓯᓂᕐᒧ ᑎᑎᖅᑲᓂ 

ᐅᕝᕙᓘᓐᓃᑦ ᓱᓇᒥ ᐊᖑᑎ ᐅᕝᕙᓘᓐᓃᑦ ᐊᕐᓇ ᐱᓯᒪᑦᓯᔭᖓᓂ ᐅᕝᕙᓘᓐᓃᑦ 

ᐊᐅᓚᑦᓯᓂᕐᒧ ᐅᕝᕙᓘᓐᓃᑦ ᑭᐅᓗᓂ ᐊᐱᖅᑯᑎᒋᔭᐅᔪᓂ; ᐅᕝᕙᓘᓐᓃᑦ 

(c) ᖃᓄᐃᓘᕈᓘᔭᕐᓂᕈᓂ ᐃᒪᐃᒃᑲᔭᐃᕈᓐᓇᖅᑐᒥ, ᑭᓯᐊᓂ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᓂᖓᑕ ᐃᖅᑲᖅᑐᐃᒃᑰᓐᓂᕈᓂ 

ᐱᔪᓐᓇᐅᑎᓕᓐᓄ ᐱᓕᕆᓂᕐᒧ ᐅᓚᕕᔭᐃᓂᕐᒧ, ᐃᖅᑲᖅᑐᐃᔪᓂᒃ 

ᐅᓚᕕᓴᐃᖑᕗ. 

 

16. ᐃᓚᒃᑲᓐᓂᖓᓂ 50(2) ᐋᖅᑭᒋᐊᑕ ᐅᑯᐊ ᒪᓕᒡᓗᒋᑦ: 

 

ᐅᖃᐅᓯᒃᑯᑦ ᐅᓂᒃᑳᕐᓂᖅ 

(2) ᑐᖁᙵᔪᓕᕆᔨ ᐱᔪᓐᓇᖅᑐ, ᑐᑦᓯᕋᖅᑐᒧ ᐃᓄᒻᒧᑦ, ᐅᕝᕙᓘᓐᓃᑦ ᓈᓚᑦᑎ ᐅᕝᕙᓘᓐᓃᑦ 

ᑭᖑᕝᕕᐅᑎᔪᒃᓴᐃᑦ ᓈᓚᒃᑎ ᐱᔾᔪᑎᖃᑦᓯᐊᖅᑐᒥ ᐊᐱᖅᓱᓂᕐᒧ ᐋᖅᑭᒃᓱᐃᔨᔪᕕᓂᕐᒧᑦ ᑎᑎᖅᑲᓂ, 

ᐊᑐᖁᓪᓗᒍ ᐋᖅᑭᓱᐃᔨᒧᑦ ᑎᑎᖅᑲᓂ ᐅᐸᖁᓪᓗᒍ ᐊᒻᒪᓗ ᑐᓂᓯᓗᓂ ᓇᓗᓇᐃᒃᑯᑕᕐᓂ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᖓᓄᑦ. 

 

17. (1) ᐃᓚᒃᑲᓐᓂᖓᓂ 51(1)-ᒥ ᓈᓴᒃᑕᐅᒃᑲᓐᓂᖅᑐ ᐃᓚᖓ 51-ᒥ. 

 

(2) ᐃᓚᒃᑲᓐᓂᖓᓂ 51(2)-ᒥ ᐲᖅᑕᐅᔪᖅ ᐊᒻᒪᓗ ᐅᑯᐊ ᒪᓕᒡᓗᒋ ᐃᓚᔭᐅᔪᑦ ᑭᖑᓂᖓᑕ 

ᐃᓚᖓ 51-ᒥ: 

 

ᑕᐃᒫᖅᑕᐅᔪᑦ ᓈᓚᑦᑏᑦ 

51.1. (1) ᑐᖁᙵᔪᓕᕆᔨ ᑕᐃᒫᖅᑎᑦᓯᔪᓐᓇᖅᑐ ᓈᓚᑦᑎᒥ ᐅᕝᕙᓘᓐᓃᑦ ᑭᖑᕝᕕᐅᑎᔪᒃᓴᐃᑦ 

ᓈᓚᑦᑎᒥ ᑭᓯᐊᓂ ᑐᖁᙵᔪᓕᕆᔨ ᐃᓱᒪᑉᐸ ᓈᓚᑦᑎ ᐅᕝᕙᓘᓐᓃᑦ ᑭᖑᕝᕕᐅᑎᔪᒃᓴᐃᑦ ᓈᓚᑦᑎ 

ᐱᕆᐊᖃᖏᒃᑯᓂ, ᐱᔾᔪᑎᓕᖕᒥ ᖃᓂᒪᓂᕐᒧᑦ ᐅᕝᕙᓘᓐᓃᑦ ᐱᔾᔪᑎᖃᑦᓯᐊᕈᓂ, ᐱᔨᑦᓯᕋᓂᕐᒧ 

ᐅᕝᕙᓘᓐᓃᑦ ᑲᔪᓯᓂᕐᒧ ᐱᔨᑦᓯᕋᓂᕐᒧᑦ. 

 

ᐅᐸᑦᓯᒪᙱᑦᑐ ᓈᓚᑦᑎ 

(2) ᑭᓯᐊᓂ ᓈᓚᑦᑎ ᑐᖁᓐᓂᖅᑲ ᐅᕝᕙᓘᓐᓃᑦ ᑕᐃᒫᖅᑕᐅᓂᖅᑲ ᐅᕝᕙᓘᓐᓃᑦ ᐊᔪᕈᓂ 

ᐅᐸᒃᓯᒋᐊᒥ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᖓᓄᑦ ᐅᕝᕙᓘᓐᓃᑦ ᑲᔪᓯᓂᐊᕐᓂᖓᓄ 

ᓄᖅᑲᕐᓂᖓᓄ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᖓᓄᑦ, ᑐᖁᙵᔪᓕᕆᔨ ᑲᔪᓯᔪᓐᓇᖅᑐ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᒥ ᑭᓯᐊᓂ 

(a) ᑭᖑᕝᕕᐅᑎᔪᒃᓴᐃᑦ ᓈᓚᒃᑎ ᐃᓇᖏᖅᓯᕈᓂ ᐅᐸᖕᓂᖏᑦᑐᒥ ᓈᓚᑦᑎ; 

ᐅᕝᕙᓘᓐᓃᑦ 

(b) ᐊᓯᐊᖃᖏᒃᑯᓂ ᑭᖑᕝᕕᐅᑎᔪᒃᓴᐃᑦ ᓈᓚᒃᑎᒥ ᐃᓇᖏᖅᓯᓂᐊᖅᑐᒥ 

ᐅᐸᒃᓯᒪᖏᑦᑐᒥ ᓈᓚᑦᑎᒥ ᐊᒻᒪᓗ ᑐᖔᓂ ᑕᓪᓕᒪᓂ ᓈᓚᑦᑎᓂ 

ᐅᐸᒃᓯᒪᓗᑎ. 

 

18. ᐃᓚᒃᑲᓐᓂᖓᓂ 56(1) ᐋᖅᑭᒋᐊᖅᑕ ᐅᑯᐊ ᒪᓕᒡᓗᒋᑦ: 

 

ᐱᓕᕆᐊᒃᓴᐃᑦ ᑐᖁᙵᔪᓕᕆᔨᒻᒧ ᐃᓱᓕᕝᕕᖓᓂ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᑎᓪᓗᒍ 

56. (1) ᑐᖁᙵᔪᓕᕆᔨ ᐱᔭᕆᐊᓕ ᐃᒪᐃᑦᑕᕆᐊᓕᒃ, ᑭᖑᓪᓕᐹᖓᓂ ᐃᓅᔪᓐᓃᕈᑎᒋᔭᖓᓄᑦ 

ᖃᐅᔨᓴᖅᑕᐅᔪᑎᓪᓗᒍ, ᑐᕌᕐᓗᒋ ᑐᖁᙵᔪᓕᕆᔨᓄᑦ ᐊᐅᓚᑦᑎᔨᒻᒪᕆᖓᓄᑦ 

(a) ᐃᓱᒪᓕᐅᕈᑎᒋᔭᐅᔪᒥ ᓈᓚᑦᑎᓄᑦ; 

(b) ᓇᓪᓕᐊᑐᐃᓐᓇᖓᓂ ᐊᑐᓕᖁᔭᐅᓯᒪᔪᓂ ᓈᓚᑦᑎᓄᑦ; 

(c) ᓇᐃᓈᖅᓯᒪᔪᓂ ᐊᑭᓕᖅᓱᕆᐊᓕᓕᒫᑦ ᓴᖅᑭᒃᑐᕕᓃᑦ ᐱᔾᔪᑎᒋᔭᐅᔪᒧ 

ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᒍᑕᐅᔪᒥ, ᐱᖃᓯᐅᑎᕗ ᑎᑎᖅᑲᐃᑦ 

ᐊᑭᓕᖅᓱᒋᐊᓕᖕᓂᑦ ᐊᑭᓕᖅᓱᖅᑕᐅᓯᒪᔪ ᐅᓂᒃᑳᖅᑎᒧᑦ, ᐊᒻᒪᓗ ᓈᓚᑦᑏᑦ 

ᐊᒻᒪᓗ ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ; ᐊᒻᒪᓗ 

(d) ᑎᑎᖅᑲᐃᑦ ᑐᖅᑯᑕᐅᓯᒪᔪ ᓇᓗᓇᐃᒃᑯᑕᓕᒫᕐᓂᑦ ᐊᒻᒪᓗ ᐊᔾᔨᓴᐃᓐᓇᖏᓐᓂ 

ᑎᑎᖅᑲᐃᑦ ᑐᓂᔭᐅᓯᒪᔪᓂ ᐃᓅᔪᓐᓃᕈᑎᒋᔭᖓᓄᑦ ᖃᐅᔨᓴᖅᑕᐅᔪᑎᓪᓗᒍ. 

 

19. ᐅᑯᐊ ᒪᓕᒡᓗᒋ ᐃᓚᔭᐅᔪᑦ ᑭᖑᓂᖓᑕ ᐃᓚᖓ 61-ᒧ: 

 

ᑐᓂᓯᓪᓗᑎ ᐊᕐᕌᒍᑕᒫᖅᓯᐅᓂ ᐅᓂᒃᑳᓕᐊᑦ 

61.1. (1) ᑐᖁᙵᔪᓕᕆᔨᓄᑦ ᐊᐅᓚᑦᑎᔨᒻᒪᕆ ᐸᕐᓇᓯᒪᕆᐊᓕ ᐊᒻᒪᓗ ᑐᓂᓯᓗᓂ ᒥᓂᔅᑕᕐᒧᑦ 

ᐊᕐᕌᒍᑕᒫᖅᓯᐅᓂ ᐅᓂᒃᑳᓕᐊᓂᑦ ᐊᐅᓚᑕᐅᓐᓂᖓᓄ ᑖᑦᓱᒪ ᐱᖁᔭᐅᑦ ᐃᓗᐊᓂ ᑕᖅᑮᑦ 

ᐱᖓᓲᔪᖅᑐᓂ ᑭᖑᓂᖓᑕ ᐃᓱᓕᕝᕕᖓᓂ ᐊᕐᕌᒎᑉ. 

 

ᐊᕐᕌᒍᑕᒫᖅᓯᐅᓂ ᐅᓂᒃᑳᓕᐊᑦ ᓴᖅᑭᑕᐅᓂᐊᖅᑐᓄᑦ 

(2) ᒥᓂᔅᑕ ᓴᖅᑭᑎᑦᓯᔭᕆᐊᓕ ᐊᕐᕌᒍᑕᒫᖅᓯᐅᓂ ᐅᓂᒃᑳᓕᐊᓂᑦ ᑐᓂᔭᐅᓯᒪᔪᓂ ᐃᓚᖓᑎᒍ 

ᐃᓚᒃᑲᓐᓂᖓᓂ (1)-ᒥ ᑕᐃᑲᓂ ᒪᓕᒐᓕᐅᕐᕕᒻᒥ ᓯᕗᓪᓕᐹᖓᓂ ᑲᑎᒪᓂᖃᖅᑎᓪᓗᒋᑦ 

ᒪᓕᒐᓕᐅᕐᕕᒻᒥ ᑭᖑᓂᖓᓂ ᐅᓂᑳᓕᐊᖑᔪ ᑐᓂᔭᐅᓚᐅᖅᑎᓪᓗᒋ ᐊᑐᐃᓐᓇᐅᑎᑦᓯᔪᓂ 

ᐱᔾᔪᑎᖃᑦᓯᐊᓂᕐᒥ ᓴᖅᑭᑎᑦᓯᓂᕐᓄ ᐅᓂᒃᑳᓕᐊᒥ. 

 

20. ᐃᓚᒃᑲᓐᓂᖓᓂᑦᑐ 31(2) ᐊᒻᒪᓗ (3)-ᒥ ᐋᖅᑭᒋᐊᑕᐅᔪ ᐃᓚᔭᐅᓪᓗᑎ "ᐅᕝᕙᓘᓐᓃᑦ 

ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ" ᑭᖑᓂᖓᓂ "ᓈᓚᑦᑎ". 

 

21. ᐅᑯᐊ ᒪᓕᒡᓗᒋ ᐃᓚᖏᑕ ᐋᖅᑭᒋᐊᖅᑕᐅᔪᑦ ᐃᓚᔭᐅᓗᑎ "ᑭᖑᕝᕕᐅᑎᔪᒃᓴᐃᑦ ᓈᓚᑦᑏᑦ," 

ᑭᖓᓂᓄ "ᓈᓚᑦᑏᑦ", 

(a) ᐃᓚᖓ 43; 

(b) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 64(a)-ᒥ. 

 

ᐊᑐᓕᖅᑎᐅᔪᑦ 

 

22. (1) ᑖᓐᓇ ᒪᓕᓗᓪᒍ ᐃᓚᖓᓂ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᓛᖅᑐ ᑕᖅᑮᑦ ᐱᖓᓱᓂ 

ᑭᖑᓂᖓ ᐅᓪᓘᑉ ᐊᖏᖅᑕᐅᓚᐅᖅᑎᓪᓗᒍ. 

 

(2) ᐃᓚᖓ 19 ᐊᑐᓕᖅᑎᑕᐅᓛᖅᑐ ᑭᖑᓂᖓᓂ ᔮᓐᓄᐊᕆ 1, 2025-ᒥ ᐊᒻᒪᓗ 

ᐅᓪᓗᖓᑕ ᐊᖏᖅᑕᐅᓚᐅᖅᑎᓪᓗᒍ. 

 

(3) ᑖᒃᑯᐊ ᒪᓕᒡᓗᒋ ᑲᑎᖅᓱᖅᑕᐅᓯᒪᔪᓂᑦ ᑕᒫᓂ ᐱᖁᔭᕐᒥ ᐊᑐᓕᖅᑎᑕᐅᔪᒫᖅᐳᑦ ᐅᓪᓗᖓ 

ᐋᖅᑭᒃᑕᐅᓛᖅᑐᒥ ᑎᓕᓯᔾᔪᑎᒃᑯ ᑲᒥᓯᓇᒋᔭᐅᔪᒥᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ: 

(a) ᐃᓚᖓᓂ 8-ᒥ ᑎᑭᐅᑎᓪᓗᒍ 18-ᒧᑦ; 

(b) ᐃᓚᖓᓂ 20-ᒥ ᑎᑭᐅᑎᓪᓗᒍ 21-ᒧᑦ. 


